
消補之劑 

平胃散《局方》利溼、散滿。 

原文 

平胃散是蒼朮朴，陳皮甘草四般藥，除濕散滿驅瘴嵐，

調胃諸方從此擴。或合二陳或五苓，硝黃麥麴均堪著。若合

小柴名柴平，煎加薑棗能除瘧。又不換金正氣散，即是此方

加夏藿。 

 

註釋 

蒼朮(泔浸)二錢、厚朴(薑汁炒)、陳皮(去白)、甘草(炙)各一錢，加生薑、

大棗煎。蒼朮燥溼強脾，厚朴散滿平胃，陳皮利氣行痰，甘草和中補土。泄中有

補也。本方合二陳湯，名平陳湯，治痰。本方合五苓散，名胃苓湯，治瀉。加麥

芽、神麴消食，加大黃、芒硝蕩積。小柴胡。柴平湯。半夏、藿香。 

 


